ილიას სახელმწიფო უნივერსიტეტი
მეცნიერებისა და ხელოვნების ფაკულტეტი
საფეხური: სამაგისტრო

სილაბუსი

	1.
	სასწავლო კურსის დასახელება ქართულ ენაზე

	
საქართველოს დემოკრატიული რესპუბლიკა (1918-1921) საერთაშორისო პოლიტიკაში

	
	სასწავლო კურსის დასახელება ინგლისურ ენაზე

	Democratic Republic of Georgia (1918-1921) in International Politics

	2. 
	სასწავლო კურსის ხანგრძლივობა
	1 სემესტრი

	3. 
	კრედიტების რაოდენობა
	6


	4.
	საათების განაწილება

(ვიდეოლექცია, სააუდიტორიო ლექცია, სემინარი, პრაქტიკული, 
ლაბორატორიული სამუშაო,
შუალედური შეფასება, 
საბოლოო შეფასება, 
დამოუკიდებელი სამუშაო და ა.შ.)
	
საკონტაქტო სთ - 30 სთ
სააუდიტორიო ლექცია - 18სთ   
შუალედური შეფასება (კოლოკვიუმი)- 2 საათი        
სემინარი/მეორე შუალედური შეფასება (პრეზენტაცია) - 10 სთ
დამოუკიდებელი სამუშაო - 120 სთ

	5.
	ლექტორი
	ბექა კობახიძე, ისტორიის დოქტორი
591 227 183
beglari85@yahoo.com

	6.
	სასწავლო კურსზე დაშვების წინაპირობები
	აუცილებელი მოთხოვნაა ერთი დასავლეთ ევროპული (ინგლისური, გერმანული, ფრანგული, იტალიური) და სასურველია რუსული ენების სამუშაო დონეზე ცოდნა.

	7.
	სწავლების მეთოდები
	ინტერაქციული ლექცია; დისკურის/დებატები; პრეზენტაცია; არქივში მუშაობა და კვლევა; 

	8.
	სასწავლო კურსის მიზანი
	სასწავლო კურსის მიზანია:
· საქართველოს დემოკრატიული რესპუბლიკის, მისი საგარეო პოლიტიკის შესახებ სიღრმისეული ცოდნის დაგროვება;
· დასავლეთევროპულ, რუსულ და ქართულ საარქივო პირველწყაროებზე მუშაობის მეშვეობით სტუდენტებში ანალიტიკური, კვლევის უნარ-ჩვევების განვითარება;
·  საქართველოსა და კავკასიის პირველი დამოუკიდებლობის ისტორიის ტრანსნაციონალური   ისტორიის  კონტექსტში განხილვა;
· ისტორიული ევოლუციის კონკრეტულ ეტაპზე, დიდი სახელმწიფოების მიერ საქართველოს შესახებ გადაწყვეტილებების მიღების პროცესის ანალიზი;
· შიდაკავკასიური ურთიერთიბების ანალიზი;
· კავკასიის ევროპული მისწრაფებებისა და რუსეთის იმპერიალისტური პოლიტიკის ისტორიული კონტექსტის შესწავლა;
· საქართველოს დემოკრატიული რესპუბლიკის საგარეო პოლიტიკის ისტორიის  სიღრმისეული კვლევით მაგისტრანტების დაინტერესება, ამ მიმართულებით სადოქროტო საფეხურზე კვლევის გასაგრძელებლად. 

	
	ძირითადი თემები
	
· საბჭოთა, პოსტსაბჭოთა და დასავლური ისტორიოგრაფია. განსხვავებული ხედვები და მიდგომები;
· საარქივო წყაროები;
· ქართული პოლიტიკური აზრის ევოლუცია და მედასავლეთეობის ისტორია რუსეთის იმპერიის შემადგენლობაში მყოფ საქართველოში;
· საგარეო პოლიტიკური ორიენტირები პირველი მსოფლიო  ომის დროინდელ საქართველოში;
· საქართველოს დემოკრატიული რესპუბლიკის პოლიტიკური სისტემა და სახელმწიფოებრივი მშენებლობის პროცესი;
· საქართველოს ადგილი მსოფლიო ომის შემდგომ საერთაშორისო პოლიტიკაში;
· გადაწყვეტილებების მიღების პროცესი საერთაშორისო პოლიტიკაში;
· დასავლეთში საქართველოს დამოუკიდებლობის მომხრეები და მოწინაღმდეგეები. მათ შორის წარმოებული პოლემიკა;
· პარალელები: საქართველოს ურთიერთობა დენიკინის რუსეთთან, საქართველოს ურთიერთობა ბოლშევიკურ რუსეთთან;
· ქართული დიპლომატიური კორპუსი ევროპაში და ევროპული ქვეყნების მისიები საქართველოში;
· მემარცხენეები საგარეო პოლიტიკაში და ეროვნული ინტერესები;
· კავკასია, როგორც „რუსეთის საკითხის“ ნაწილი;
· ბათუმის ოლქის საერთაშორისო მნიშვნელობა სპარსეთთან სავაჭრო დერეფნისა და ოსმალეთთან დასაადები ზავის კონტექსტში;
· საქართველოს ურთიერთობა სხვა კავკასიურ რესპუბლიკებთან;
· საქართველოს ურთიერთობა რუსეთის ყოფილი იმპერიის ტერიტორიაზე ჩამოყალიბებულ სხვა სახელმწიფოებთან;
· დამოუკიდებლობის შენარჩუნების შანსები მისი დაკარგვის მიზეზები.

	10.
	სწავლის შედეგები და კომპეტენციები 
(დარგობრივი და ზოგადი)
	დარგობრივი კომპეტენციები: 
კურსის დასრულების შემდეგ სტუდენტი/სტუდენტს:

· იცნობს  მსოფლიოს წამყვანი უნივერსიტეტების პროფესორთა ნაშრომებს და აქვს კვლევის მაღალი სტანდარტის განცდა;
· შეუძლია საარქივო მასალებზე დამოუკიდებლად მუშაობა, ისტორიული წყაროს კონტექსტუალურ და კრიტიკულ კითხვა; იცნობს დასავლეთ ევროპულ და ამერიკულ საარქივო მასალებს;
· შეუძლია ტრანსნაციონალური ისტორიის ჭრილში აზროვნება;
· ერკვევა საერთაშორისო ურთიერთობებისა და პოლიტიკური მეცნიერებებში.

ზოგადი კომპეტენციები:
კურსის დასრულების შემდეგ სტუდენტი/სტუდენტს:

· აქვს კრიტიკული აზროვნებისა და კრიტიკულად კითხვისა და წერის უნარი;
· შეუძლია ტექსტების კრიტიკული ინტერპრეტაცია, შინაარსის ეფექტურად გამოტანა, ისე როგორც შინაარსის კონკრეტულ ისტორიულ კონტექსტში წაკითხვა და დადგენა;
· დაუფლებულია ეფექტურად არგუმენტაციის ხერხებს, რაც მას აუმაღლებს კომუნიკაციისა და არგუმენტაციის ხარისხს.

	11.
	შეფასების წესი 
	შეფასების კომპონენტები:
· აქტიურობა 20 ქულა;
· პირველი შუალედური გამოცდა (კოლოკვიუმი)- 25 ქულა (შემოწმდება მიღებული ფაქტოლოგიური ცოდნა და ანალიტიკური აზროვნების უნარი);
· მეორე შუალედური გამოცდა (ზეპირი პრეზენტაცია) -25 ქულა (სტუდენტი წარადგენს მის მიერ არჩეული საკვლევი თემის ცოდნის შუალედურ ანგარიშს);

დასკვნით შეფასებამდე  შეფასების კომპონენტებში სტუდენტმა უნდა დააგროვოს მინიმუმ 22 ქულა.

· საბოლოო გამოცდა (ესე) 30 ქულა (ფასდება საკითხის სიღრმისეული ცოდნა და სტუდენტის ანალიტიკური უნარები)- (ზღვარი 11 ქულა)

დასკვნითი შეფასება არის  შემაჯამებელი და მასზე გასვლა სავალდებულოა ყველა სტუდენტისთვის!!!

აქტიურობა — 20 ქულა
20-18 ქულა - სტუდენტი ყოველთვის მომზადებულია ლექციისთვის, წაკითხული აქვს მასალა, შესრულებული აქვს ყველა დავალება, მუდმივად ადექვატურად პასუხობს შეკითხვებს და აქტიურადაა ჩართული დისკუსიაში.
17-15 ქულა - სტუდენტი უმეტესად მომზადებულია ლექციისთვის, წაკითხული აქვს მასალა, შესრულებული აქვს დავალებებლი, უმეტესად ადექვატურად პასუხობს შეკითხვებს და აქტიურად ჩართულია დისკუსიაში. 
14-10 ქულა- სტუდენტი ცუდად არის მომზადებული ლექციისთვის, წაკითხული არ აქვს მასალის ძირითადი ნაწილი, დავალებები მხოლოდ ნაწილობრივ აქვს შესრულებული, მისი პასუხები იშვიათად იყო ადექვატური და იშვიათად ერთვებოდა დისკუსიებში
9-5 ქულა- სტუდენტი უმეტესად მოუმზადებელია ლექციისთვის, ძალიან იშვიათად აქვს წაკითხული მასალა, ძალიან იშვიათად აქვს დავალებები შესრულებული, მისი პასუხები იშვიათად იყო ადექვატური და იშვიათად ერთვებოდა დისკუსიებში
4-0 ქულა - სტუდენტი ყოველთვის მოუმზადებელია, არ აქვს წაკითხული მასალა, არ აქვს შესრულებული დავალებები, დისკუსიებში არასოდეს იღებს მონაწილეობას. 
კოლოკვიუმი//შუალედური წერა - 25 ქულა
ფაქტოლოგიური კითხვები - 15 ქულა:
15-13 ქულა სტუდენტი სიღრმისეულად  ფლობს ფაქტოლოგიურ მასალას.
13-10 ქულა - სტუდენტი კარგად ფლობს ფაქტოლოგიურ მასალას, მაგრამ მის ცოდნას აკლია მნიშვნელოვანი დეტალები.
9-7 ქულა - პასუხები შეიცავს უზუსტობებს, შეინიშნება მასალის სელექციური კითხვა.
6-4 ქულა - პასუხები არადამაჯერებელია, ცოდნა არის ეპიზოდური;
3-0 ქულა - პასუხები სრულიად მცდარია, სტუდენტი უმეტესწილად არ ფლობს მასალას.
ანალიტიკური კითხვა - 10 ქულა:
10-9 ქულა - პასუხი ვრცელი, დამაჯერებელი, სიღრმისეული, დასაბუთებული, ორიგინალური, საინტერესო და სრულყოფილია.	
8-7 ქულა -პასუხი ვრცელი, დამაჯერებელი და სიღრმისეულია, მაგრამ აკლია ზოგიერთი მნიშვნელოვანი ინფორმაცია.
6-5 ქულა- პასუხი შემოიფარგლება მშრალი ფაქტების ძალზე ზოგადი გადმოცემით; შეიცავს უზუსტობებს.
4-3  ქულა - პასუხი 	ძალზე	მოკლე, ზოგადი და არადამაჯერებელია;
2-0 ქულა - პასუხი	სრულიად მცდარია;	პასუხი საერთოდ არ არის.
მეორე შუალედური გამოცდა ზეპირი/პრეზენტაცია — 25 ქულა
25-21 ქულა -საკითხი ზუსტად და ამომწურავად არის გადმოცემული; ტერმინოლოგია დაცულია; რეფერენტი ზედმიწევნით კარგად ფლობს პროგრამით გათვალისწინებულ მასალას,  შეიცავს ორიგინალურ დაკვირვებასა და თვითმყოფად შეფასებებს, რეფერენტი ეფექტიანად იყენებს ვიზუალიზაციის ხერხების ფართო სპექტრს (სლაიდ- შოუ, ჰენდაუთი, პლაკატი, დაფა და ა.შ.)
20-15 ქულა- საკითხი ამომწურავად არის გადმოცემული; ტერმინოლოგიურად გამართულია; უმნიშვნელო შეცდომებია; სტუდენტი დამაკმაყოფილებლად ფლობს პროგრამით გათვალისწინებულ მასალას;  კრიტიკულად აფასებს განსახილველ საკითხთან დაკავშირებულ მოსაზრებებს, რეფერენტი ადეკვატურად იყენებს ვიზუალიზაციის ხერხებს.
14-9 ქულა-საკითხი დამაკმაყოფილებლად არის გადმოცემული; ტერმინოლოგიაში ბევრია შეცდომა; სტუდენტი ბოლომდე ვერ ფლობს პროგრამით გათვალისწინებულ მასალას და აღინიშნება შეცდომები; რეფერენტი იშვიათად ამჟღავნებს კრიტიკული აზროვნების უნარს; რეფერენტი გაუმართავად იყენებს ვიზუალიზაციის საშუალებებს.
8-4 ქულა -საკითხი არასრულად არის გადმოცემული; ტერმინოლოგია უმეტესწილად მცდარია; სტუდენტი არასაკმარისად ფლობს პროგრამით გათვალისწინებულ მასალას და აღინიშნება ბევრი შეცდომა; სტუდენტი იშვიათად ან არ ამჟღავნებს კრიტიკული აზროვნების უნარს; სტუდენტი გაუმართავად ან საერთოდ არ იყენებს ვიზუალიზაციის საშუალებებს.
3-0 ქულა -საკითხი არის არის სწორად გადმოცემული; ტერმინოლოგია სრულიად მცდარია; სტუდენტი არ ფლობს პროგრამით გათვალისწინებულ მასალას; სტუდენტი არ ამჟღავნებს კრიტიკული აზროვნების უნარს; სტუდენტი საერთოდ არ იყენებს ვიზუალიზაციის საშუალებებს.
საბოლოო გამოცდა (ესე) — 30 ქულა. 
30-25 ქულა- სტუდენტი სრულყოფილად გადმოსცემს საკითხთან დაკავშირებულ ინფორმაციას; იცნობს შესაბამის ძირითადსა და დამხმარე ლიტერატურას; მართებულად იყენებს დარგობრივ ტერმინოლოგიას; მსჯელობა ყოველთვის ლოგიკური და არგუმენტირებულია , მოიცავს ორიგინალურ დაკვირვებას და წარმოდგენ ილია მაგალითები და ციტატები . ნაშრომის სტრუქტურა გამართულია, კერძოდ შრომის ძირითად ნაწილ და ბოლოს გამოყოფილია ლოგიკური დასკვნა. ნაშრომს დართული აქვს შესაბამისად გამართული (ილიაუნის სტილი) გამოყენებული ლიტერატურის ნუსხა. ნაშრომი ენობრივად გამართულია, მასში არ გვხვდება ენობრივი, სტილისტური, მართლწერის და პუნქტუაციის შეცდომები, ნაშრომში ადეკვატურადაა დამოწმებული ყველა ციტატით.
24-19 ქულა- სტუდენტი გადმოსცემს საკითხთან დაკავშირებულ მნიშვნელოვან ინფორმაციას; იცნობს შესაბამის ძირითად ლიტერატურას; იყენებს დარგობრივ ტერმინოლოგიას; მსჯელობა უმეტესწილად ლოგიკური და არგუმენტირებულია, სტრუქტურა მეტნაკლებად გამართულია, შეიცავს შესავალს, ნაშრომის ძირითად ნაწილ და დასკვნა, თუმცა არასრული სახით. ნაშრომს დართული აქვს გამოყენებული ლიტერატურის ნუსხა. ნაშრომი ენობრივად მეტნაკლებად გამართულია, მასში გვხვდება რამდენიმე უმნიშვნელო ენობრივი, სტილისტური, მართლწერის და პუნქტუაციის შეცდომა, ნაშრომში დამოწმებულია ყველა ციტატა.
18-14 ქულა- სტუდენტი გადმოსცემს საკითხთან დაკავშირებულ არასრულ ინფორმაციას; იცნობს შესაბამისი ლიტერატურის მხოლოდ ნაწილს; უმართებულოდ იყენებს დარგობრივ ტერმინოლოგიას; მსჯელობა იშვიათადაა ლოგიკური და არგუმენტირებული, სტრუქტურა გაუმართავია - ნაშრომს აკლია ერთი ნაწილი; ნაშრომს დართული არ აქვს გამოყენებული ლიტერატურის ნუსხა. ნაშრომი ენობრივად ნაკლებად გამართულია, მასში გვხვდება რამდენიმე უხეში ენობრივი, სტილისტური, მართლწერის და პუნქტუაციის შეცდომა, ნაშრომში დამოწმებულია მხოლოდ რამდენიმე ციტატით. 
13- 8  ქულა- საკითხის ცოდნა ნაკლოვანია; სტუდენტი იყენებს არარელევანტურ ლიტერატურას; გამოყენებული ტერმინოლოგია ძალზე მწირია; მსჯელობა ალოგიკური და თითქმის არ არის გამყარებული არგუმენტებით. სტრუქტურა გაუმართავია - ნაშრომს აკლია ერთი ნაწილი დანარჩენ ნაწილებს კი არასრული სახე აქვს; ნაშრომს დართული არ აქვს გამოყენებული ლიტერატურის ნუსხა. ნაშრომი ენობრივად ნაკლებად გამართულია, მასში გვხვდება ბევრი უხეში ენობრივი, სტილისტური, მართლწერის და პუნქტუაციის შეცდომა, ნაშრომში არ არის დამოწმებული ციტატები. 
7-1 ქულა -კურსის ფარგლებში შეძენილი ცოდნა არ ჩანს ან თითქმის არ ჩანს; შესაბამისი ლიტერატურა არ არის საკმარისად დამუშავებული; დარგობრივი ტერმინოლოგია არ არის გამოყენებული; მსჯელობა ალოგიკურია და არ არის გამყარებული არგუმენტებით. სტრუქტურა გაუმართავია - ნაშრომს აკლია ერთი ან რამდენიმე ნაწილი, დანარჩენ ნაწილებს კი არასრული სახე აქვს; ნაშრომს დართული არ აქვს გამოყენებული ლიტერატურის ნუსხა. ნაშრომი ენობრივად გაუმართავია, მასში გვხვდება ბევრი უხეში ენობრივი, სტილისტური, მართლწერის და პუნქტუაციის შეცდომა, ნაშრომში არ არის დამოწმებული ციტატებით.

	13.
	თემატიკა კვირების მიხედვით
	
I კვირა
1801-1914 წლების საქართველო

· ქართული პოლიტიკური აზრის ევოლუცია
· საქართველოშო მედასავლეთეობისა და საზოგადოებრივი განვითარების ისტორია

ლექციის დროს საუბარი შეეხება პოლიტიკური აზრის განვითარების ეტაპებს: 1802-1832 წლების ნაციონალისტური, ანტირუსული აჯანყებათა იდეოლოგიური საფუძვლები; 1833-1861 წლების „ეროვნული ნიჰილიზმის“ პერიოდი; „თერგდალეულობა“, როგორც მედასავლეთეობა და ეროვნული გამოღვიძება; კაპიტალიზმის განვითარება და პოლიტიკური პარტიების წარმოშობა საქართველოში, რუსეთში, ევროპაში. მემარცხენე და მემარჯვენე, კოსმოპოლიტური და ნაციონალისტური იდეოლოგიები.

სავალდებულო საკითხავი:
1. სტივენ ჯონსი. სოციალიზმი ქართულ ფერებში. გვ. 11-100 თბ.2007
2. დ. შველიძე - პოლიტიკური პარტიების წარმოშობა საქართველოში: ფედერალისტები, გვ. 15-53

რეკომენდებული საკითხავი:
ა. ჯორჯაძე - თხზულებანი, ტ. 2, გვ. 150-190, ტფილისი 1911

II კვირა
პირველი მსოფლიო ომი და საქართველო
· პრორუსული და პროგერმანული ორიენტაციები საქართველოში
· რუსეთის იმპერიის ნგრევა.
· კავკასიურ სუბიექტებს (საქართველო, სომხეთი, აზერბაიჯანი, ჩრდილო კავკასია) შორის არსებული ურთიერთობები დამოუკიდებლობის გამოცხადების წინარე ეტაპზე.
· ბოლშევიკური გადატრიალება და საქართველოს დამოუკიდებლობის გამოცხადება.

ლექციაზე განიხილება: მსოფლიოში მიმდინარე პროცესები; გერმანიის აღმოსავლური პოლიტიკა (Drag Nach Osten); საქართველოს დამოუკიდებლობის კომიტეტის მოღვაწეობა; „ქართული ლეგიონის“ ბრძოლა რუსეთის წინააღმდეგ; მემარჯვენე-ნაციონალისტებისა და მემარცხენეების შეთანხმება; კავკასიის რუსეთისგან ჩამოშორება; პოლიტიკურ აზრთა ჭიდილი ინტერპარტიული საბჭოში, ეროვნული ყრილობასა და ეროვნულ საბჭოში; 1918 წლის გაზაფხულზე კავკასიურ სუბიექტებს შორის არსებული წინააღმდეგობა;საქართველოს დამოუკიდებლობის გამოცხადება. ურთიერთობები ოსმალეთთან, გერმანიასთან და პირველი კონტაქტები ანტანტასთან.

სავალდებულო საკითხავი:
1. რიდერი „საქართველოს პირველი რესპუბლიკა (1918-1921) საერთაშორისო პოლიტიკაში, გვ. 1-9
2. ბარონი ფრიდრიხ კრეს ფონ კრესენშტაინი - ჩემი მისია კავკასიაში, გვ. 7-51, ქუთაისი 2002. გერმანულიდან თარგმნა, ისტორიული ნარკვევი და კომენტარები დაურთო ნოდარ მუშკუდიანმა
3. ზ. ავალიშვილი - საქართველოს დამოუკიდებლობა 1918-1921 წლების საერთაშორისო პოლიტიკაში, გვ. 18-189 (I-XVII თავები), თბილისი 2011

რეკომენდებული საკითხავი:
1. ლ. ბაქრაძე – გერმანულ-ქართული ურთიერთობები პირველი მსოფლიო იმის დროს. თბილისი 2010
2. W. Zurrer – Kaukasien 1918-1921,  pp. 18-178, Dusseldorf 1978
3. R. Hovannisian – Armenia on the Road to Independence, pp. 106-216

III კვირა
საქართველოს დემოკრატიული რესპუბლიკა: სახელმწიფოებრიობის მშენებლობა.

· ნაციონალიზმის აღმავლობა
· არჩევნები, პარლამენტარიზმი და მრავალპარტიული პოლიტიკური სისტემა
· კოალიციური და ერთპარტიული მთავრობები
· ეკონომიკური და სოციალური პოლიტიკა
· ჯარი, ეროვნული გვარდია და პოლიცია
· კონსტიტუცია, კანონმდებლობა; ეროვნულ, რელიგიურ უმცირესობათა და ქალთა უფლებები
· კულტურა, განათლება და ყოველდღიური ყოფა

ლექციაზე განხილული იქნება: ისტორიოგრაფიასა და საზოგადოებაში არსებული მითები, არასწორი წარმოდგენები პირველ რესპუბლიკასა და მის დამფუძნებელ მამებზე; მმართველი სოციალ-დემოკრატიული პარტიის სვლა იდეოლოგიიდან პრაგმატიზმისკენ; დებატები მემარცხენეობასა და მემარჯვენეობას შორის; პოლიტიკური დებატისა და თანაცხოვრების კულტურა; პირველი საყოველთაო არჩევნების მიმდინარეობა და კანონშემოქმედებითი პროცესი; პლურალისტული პოლიტიკური იდეოლოგია და სამოქალაქო საზოგადოების ელემენტები; ნაციონალიზმი ჯარში, საგანმანათლებლო და პოლიტიკურ სისტემებში; საქართველოს ეკონომიკური ბლოკადა და ამ ფონზე არსებული ეკონომიკური გამოწვევები;  პარალელები აზერბაიჯანის, სომხეთისა და რუსეთის შინაურ ცხოვრებასთან; ჯარისა და სახელმწიფო უშიშროების ორგანოების მშენებლობა, ეროვნული გვარდიის შექმნის აუცილებლობა;

სავალდებულო საკითხავი:
S. Jones – Between Ideology and Pragmatism: Social-Democracy and Economic Transition in Georgia 1918-1921, Caucasus Survey, Vol. 1, No. 2, April 2014, pp. 63-81

რეკომენდებული საკითხავი:
რ. გრძელიძე – საქართველოს პოლიტიკური პარტიების ისტორია (1910-1924), გვ. 145-214, თბილისი 1998

IV კვირა
საქართველოს დემოკრატიული რესპუბლიკის შესახებ არსებული ისტორიოგრაფიისა და წყაროების მიმოხილვა. საარქივო საქმე.

· საბჭოთა ისტორიოგრაფია
· ქართული ემიგრანტული მემუარისტიკა
· პოსტსაბჭოთა ქართული ისტორიოგრაფია
· სომხური და აზერბაიჯანული ისტორიოგრაფია
· დასავლური ისტორიოგრაფია
· ქართული საარქივო მასალების მიმოხილვა
· ბრიტანული საარქივო მასალების მიმოხილვა
· ფრანგული საარქივო მასალების მიმოხილვა
· იტალიური საარქივო მასალების მიმოხილვა
· ამერიკული საარქივო მასალების მიმოხილვა
· დასავლური არქივების ინტერნეტში ძიება
· საქართველოს პარლამენტის ეროვნულ ბიბლიოთეკაში დაცული ბრიტანული საარქივო მასალების ასლები
· დასავლური საარქივო მასალების აკადემიური მითითების წესები

ლექციაზე განხილული იქნება: განსხვავებები სხვადასხვა ისტორიული სკოლების მიდგომებს შორის; ნაციონალიზმის გავლენა ისტორიოგრაფიულ ნარატივზე; ქართული ემიგრანტული მამუარისტიკისა და საარქივო მასალების შედარებითი ანალიზი; დასავლური საარქივო წყაროების შინაარსობრივი მახასიათებლები და მათი ადგილმდებარეობა; სტუდენტები ისწავლიან ინტერნერსივრცეში, არქივებში, ბიბლიოთეკებში მათთვის საინტერესო მასალების მოძიებას.

შენიშვნა: სტუდენტები აღნიშნულ ლექციაზე სათითაოდ აირჩევენ მათთვის საინტერესო საკვლევ თემას, რომელსაც სასემინარო მუშაობის მანძილზე (X-XV კვირებში) ჯერ შუალედურ გამოცდაზე წარმოადგენენ პრეზენტაციების სახით, ხოლო შემდეგ, საბოლოო გამოცდაზე, ესეს სახით.

სავალდებულო საკითხავი: სტუდენტებს დაევალებათ მათ მიერ არჩეული საკვლევი თემების შესახებ არქივებში, ბიბლიოთეკებსა და ინტერნეტსივრცეში მასალების პოვნა-მოგროვება.

V კვირა
საქართველოს დემოკრატიული რესპუბლიკის საგარეო პოლიტიკური ორიენტირის გადასვლა გამარჯვებულ სახელმწიფოთა (ანტანტის) მიმართულებით

· საერთაშორისო პოლიტიკური ვითარება მოკავშირეთა (ანტანტის) გამარჯვების შემდეგ
· ბრიტანული ჯარების მიერ სამხრეთ კავკასიის ოკუპაცია
· 1918 წლის მიწურულს, საქართველოს შესახებ დაწყებული დებატები ბრიტანეთის მინისტრთა კაბინეტში
· საერთაშორისო ურთიერთობებში გადაწყვეტილების მიმღებთა პოლიტიკური პორტრეტები: ლოიდ ჯორჯი, ჩერჩილი, კერზონი, კლემანსო, პიშონი, ვუდრო უილსონი
· საქართველოს პირველი დიპლომატიური მისიები ევროპაში
· პრინკიპოს კონფერენცია
· გენერალ დენიკინისა და ადმირალ კოლჩაკის თეთრგვარდიული მოძრაობა „ერთიანი და განუყოფელი რუსეთის“ აღდგენისთვის;
· სომხეთ-საქართველოს ომი
· საქართველოს უარი პრინკიპოს კონფერენციას

ლექციაზე განხილული იქნება: მოკავშირეთა (ანტანტის) შემოსვლა კავკასიაში, როგორც გადაწყვეტილებათა მიმღები მხარისა; გადაწყვეტილებათა მიღების პროცესი საერთაშორისო პოლიტიკაში; გადაწყვეტილების მიმღებთა მოტივაციები; საქართველო როგორც კავკასიური პაკეტის ნაწილი, კავკასია როგორც რუსეთისა და ოსმალეთის საკითხთა ნაწილი; კავკასიის ეკონომიკური და ბუფერული ფუნქციები საერთაშორისო პოლიტიკაში; რუსულ იმპერიალიზმთან საქართველოს დემოკრატიული რესპუბლიკის კონფრონტაციის პირველი ეტაპი და ანტანტა, როგორც შუამავალი; სომხეთის პოლიტიკის ცვალებადობა და საქართველოსთან ომი.

სავალდებულო საკითხავი:
1. რიდერი „საქართველოს დემოკრატიული რესპუბლიკა (1918-1921) საერთაშორისო პოლიტიკაში“, გვ. 10-62
2. ზ. ავალიშვილი - საქართველოს დამოუკიდებლობა 1918-1921 წლების საერთაშორისო პოლიტიკაში, გვ. 189-214, თბილისი 2011
რეკომენებული საკითხავი:
1. R. Hovannisian  - The Republic of Armenia, vol. I. pp. 65-125, London 1971
2. Thompson J. M. Russia, Bolshevism and the Versailles Peace, pp. 82-130, Princeton 1966
3. Ullman R. Anglo-Soviet Relations 1917-1921, vol. II. pp. 59-135, Princeton 1968
VI კვირა
ქართული დიპლომატიური კორპუსი. უცხო ქვეყნების დიპლომატიური მისიები საქართველოში. 
· ქართული დიპლომატიური კორპუსის სტრუქტურა, შემადგენლობა
· ქართული დიპლომატიური კორპუსში გადაწყვეტილებების მიღების პროცესი, მატერიალური მდგომარეობა და ყოველდღიური სამუშაო რუტინა
· პროპაგანდისტული საქმიანობა
· საქართველოში უცხოური დიპლომატიური მისიების შემადგენლობა, მუშაობა, განწყობები და როლი

ლექციაზე განხილული იქნება: მრავალპარტიული ქართული დიპლომატიური კორპუსის შემადგენლობა; ეროვნულ ინტერესთა გარშემო მემარცხენე და მემარჯვენე დიპლომატთა შორის თანამშრომლობა; დიპლომატიური კორპუსის წინაშე მდგარი გამოწვევები მატერიალური სიდუხჭირისა და კვალიფიკაციის მხრივ; ბალანსი მემარცხენე, რევოლუციურ, ანტიიმპერიალისტურ იდეოლოგიასა და დიპლომატიურ პრაგმატიზმს შორის; ევროპული და ამერიკული პრესა საქართველოს დემოკრატიული რესპუბლიკის შესახებ; ევროპაში საქართველოს დემოკრატიული რესპუბლიკის შესახებ დაბეჭდილი პროპაგანდისტული წიგნები; მეორე სოციალისტური ინტერნაციონალი და საქართველო; ევროპელ მემარცხენეთა პროქართული მუშაობა საკუთარი ქვეყნების პარლამენტებში; მოკავშირეთა (ანტანტის) სამხედროების დიპლომატიური საქმიანობა; საქართველოს დამოუკიდებლობის მომხრე და მოწინააღმდეგე დიპლომატები: კრესენშტაინი, ოლივერ უორდროპი, პოლკოვნიკი სტოქსი, პოლკოვნიკი შარდინი, გენერალი მილნი.

სავალდებულო საკითხავი:

1. რიდერი „საქართველოს დემოკრატიული რესპუბლიკა (1918-1921) საერთაშორისო პოლიტიკაში“, გვ. 62-77
2. ბექა კობახიძე - სამხრეთ კავკასიაში მისი უდიდებულესობის უმაღლესი კომისრის - სერ ოლივე უორდროპის როლი ქართულ-ბრიტანული სახელმწიფოებრივი ურთიერთობების ჭრილში, გვ. 3-27

VII კვირა
ურთიერთობა კავკასიის რესპუბლიკებს შორის. ურთიერთობა რუსეთის ყოფილი იმპერიის ტერიტორიაზე ჩამოყალიბებულ სხვა სახელმწიფოებთან. ბათუმის კუთვნილების საკითხი.

· ურთიერთობა სომხეთთან
· ურთიერთობა აზერბაიჯანთან
· ურთიერთობა ჩრდილო კავკასიის მთიელთა რესპუბლიკასთან
· დემოგრაფია, ტერიტორიული დავები და კონფლიქტები
· საქართველო, როგორც შუამავალი სომხეთსა და აზერბაიჯანს შორის
· ურთიერთობა ბალტიის რეგიონის, უკრაინის, ყუბანის, ბესარაბიის, პოლონეთის სახელმწიფოებთან
· ბრიტანული ჯარების ევაკუაცია კავკასიიდან და ბათუმის საკითხი
· ბათუმის კუთვნილების განხილვა ლონდონისა და სან-რემოს საერთაშორისო კონფერენციებზე

ლექციაზე განხილული იქნება: რუსეთის იმპერიის ადმინისტრაციული მოწყობა კავკასიაში; დემოგრაფიული მდგომარეობა; ტერიტორიული დავები, ომები; კავკასიურ რესპუბლიკათა დიპლომატების მოლაპარაკებები, კონფლიქტთა გადაწყვეტის მცდელობები ევროპასა და ტფილისში; რუსული საფრთხის ზრდის ფონზე „განაპირა რესპუბლიკების“ კოჰეზია; ბათუმის საერთაშორისო მნიშვნელობა; დემოგრაფიული ვითარება და პოლიტიკური განწყობები ბათუმში; ლონდონსა და სან-რემოში ქართული დელეგაციის მცდელობა ბათუმის დაბრუნებისთვის და ბათუმის ინტერნაციონალიზაციის კერზონისეული გეგმა; 

სავალდებულო საკითხავი:
1. რიდერი „საქართველოს დემოკრატიული რესპუბლიკა (1918-1921) საერთაშორისო პოლიტიკაში“, გვ. 78-130
2. 2. R. Hovannisian – The Republic of Armenia, Vol 3, pp.30-33, 53-57, 96-105, 353-368, Los Angeles 1996

რეკომენდებული საკითხავი:
1. ზ. ავალიშვილი საქართველოს დამოუკიდებლობა 1918-1921 წლების საერთაშორისო პოლიტიკაში, გვ. 292-329, თბილისი 2011
2. Hovannisian R.  The Republic of Armenia, vol. I. pp. 341-384, London: University of California Press, 1971

VIII კვირა
ურთიერთობა საფრანგეთთან, შეერთებულ შტატებთან და იტალიასთან. კავკასიის დამოუკიდებლობის საკითხი მსოფლიო პოლიტიკის ზენიტში.

· კლემანსო-პიშონის, მილეირან-ბრიანის მთავრობები
· შეერთებულ შტატებთან ვერშემდგარი მეგობრული ურთიერთობა
· იტალიის მანდატი კავკასიაზე: ორლანდოსა და ფრანჩესკო ნიტის მთავრობათა დამოკიდებულება
· დე ფაქტო აღიარება
· დე იურე აღიარება

ლექციაზე განხილული იქნება: 1918-1919 და 1920-1921 წლებში საფრანგეთის ორი მთავრობის განსხვავებული პოლიტიკა საქართველოსთან მიმართებით; ამერიკის პოლიტიკა რუსეთსა და კავკასიაში; კონგრესმენი ჩენდლერი; იტალიის არშემდგარი მანდატი კავკასიაზე; იტალია, როგორც საქართველოს ერთ-ერთი მთავარი დიპლომატიური მხარდამჭერი და ეკონომიკური განვითარებით დაინტერესებული სახელმწიფო; გადაწყვეტილებათა მიღების პროცესი მოკავშირეთა (ანტანტის) მიერ საქართველოს ფაქტიური და იურიდიული აღიარების დროს.
სავალდებულო საკითხავი:

1. რიდერი „საქართველოს დემოკრატიული რესპუბლიკა (1918-1921) საერთაშორისო პოლიტიკაში“, გვ. 130-254
2. ზ. ავალიშვილი საქართველოს დამოუკიდებლობა 1918-1921 წლების საერთაშორისო პოლიტიკაში, გვ. 357-363, თბილისი 2011

რეკომენდებული საკითხავი:
1. Hovannisian R.  The Republic of Armenia, vol. II. pp. 20-40, London 1982

IX კვირა
საქართველო და ერთა ლიგა. საქართველო და საბჭოთა რუსეთი. საქართველო და ახალი თურქეთი.

· ერთა ლიგა: თვისობრივად ახალი მოვლენა საერთაშორისო ურთიერთობებსა და სამართალში
· საქართველოსა და რუსეთის ყოფილი იმპერიის ტერიტორიაზე ჩამოყალიბებული სხვა განაპირა სახელმწიფოების მისწრაფება ერთა ლიგის წევრობისკენ
· 1920 წლის ნოემბერ-დეკემბერი: საქართველოს განაცხადის ჩავარდნა
· 1920 წლის იანვარი: საქართველოს გამეზობლება ბოლშევიკურ რუსეთთან და პირველი კონტაქტები
· საქართველოს აღიარება საბჭოთა რუსეთის მიერ
· საქართველოში რუსეთის საელჩოს, კომუნისტური პარტიისა და სხვა ანტისახელმწიფოებრივი ელემენტების ქმედება ოკუპაციის მოსამზადებლად. ქართული უშიშროების სამსახურების ბრძოლა მათ წინააღმდეგ
· სამხედრო წარმატებების კვალდაკვალ, საბჭოთა ხელისუფლების მიერ საერთაშორისო პოზიციების გამყარება
· მუსტაფა ქემალის მიერ შექმნილი ახალი თურქეთი.
· ლენინი და მუსტაფა ქემალი: უნებლიე მოკავშირეები ანტანტისა და კავკასიის წინააღმდეგ ბრძოლაში
· ბაქოსა და ერევნის ოკუპაცია: მოკავშირეთა (ანტანტის) მიერ კავკასიის მიტოვება
· საქართველოს ოკუპაცია და მისი ტერიტორიების დანაწილება

ლექციაზე განხილული იქნება: ერთა ლიგის შექმნის ისტორია; ახალი საერთაშორისო სამართლის თეორია და პრაქტიკა; ერთა ლიგა, როგორც უსაფრთხოების უზრუნველყოფის შესაძლო გარანტი; კავკასიისა და ბალტიის ქვეყნების სვლა ერთა ლიგის წევრობისკენ და ამ მხრივ არსებული საერთაშორისო განწყობები, მომხრეები და მოწინააღმდეგეები, მხარეთა მოტივაციები; ბოლშევიკური დიპლომატიის მოქნილობა, მისი განსხვავებები თეთრგვარდიულ დიპლომატიასთან; ქართული ხელისუფლების ანტისაბჭოთა ბრძოლა საერთაშორისო და საშინაო ასპარეზებზე; ბოლშევიკების მიერ ბაქოს ოკუპაცია და 7 მაისის ხელშეკრულება; ქიაზიმ ბეის დიპლომატიური მისია ტფილისში და სვიმონ მდივანის დიპლომატიური მისია ანკარაში; რუსეთისა და თურქეთის გაერთიანება საერთო მტრების წინააღმდეგ; ოკუპაციის დროს დასავლეთ ევროპაში მიმდინარე პროცესები, საფრანგეთისა და ბრიტანეთის განსხვავებული პოზიციები.

სავალდებულო საკითხავი:

1. Gzoyan E. The Admission of the Caucasus states to the League of Nations: the role of Soviet Russia, CAUCASUS SURVEY, 2018, VOL. 6, NO. 1, 1–17
2. R. Hovannisian - The Republic of Armenia, vol. IV. pp. 312-341 London 1996
3. ზ. ავალიშვილი საქართველოს დამოუკიდებლობა 1918-1921 წლების საერთაშორისო პოლიტიკაში, 330-363, თბილისი 2011
4. ლ. თოიძე - ინტერვენციაც, ოკუპაციაც, ძალდატანებითი გასაბჭოებაც და ფაქტობრივი ანექციაც, გვ. 6-57, თბილისი 1991

რეკომენდებული საკითხავი:

Ullman R. Anglo-Soviet Relations 1917-1921, vol. III. pp. 317-473 Princeton 1972

X კვირა
პირველი შუალედური გამოცდა. კოლოქვიუმი.
შეხვედრის ორი საათის მანძილზე, სტუდენტები წერილობით პასუხს გასცემენ 15 ფაქტოლოგიურ კითხვას და თავიანთ ნააზრევს, ასევე წერილობით, ჩამოაყალიბებენ ერთ ანალიტიკურ ხასიათის კითხვაზე.

[bookmark: _GoBack]XI კვირა
მოწვეული სპიკერის ლექცია
სპიკერის ვინაობა და სალექციო თემატიკა დადგინდება სალექციო კურსის მსვლელობის მანძილზე გამოკვეთილი საჭიროებების მიხედვით. ასევე იმის გათვალისწინებით თუ რომელი მნიშვნელოვანი სპიკერი იმყოფება სალექციო კურსის მსვლელობისას საქართველოში.


XII-XV კვირები
მეორე შუალედური გამოცდები და სემინარები.
აღნიშნული კვირების მანძილზე, წინასწარ შეთანხმებული გრაფიკის მიხედვით, სტუდენტები, ფაუერ ფოინთში გაკეთებული ზეპირი პრეზენტაციის სახით, წარმოადგენენ საბოლოო კვლევის შუალედურ შედეგებს.

აღნიშნულ პრეზენტაციაში ნაჩვენები უნდა იყოს ესეს წერის პროცესი, მათ მიერ მოპოვებული მასალები, ფაქტები, სტუდენტების დასკვნები.

თითოეულ კვირას პრეზენტაციას გააკეთებს ორი, სამი ან ოთხი სტუდენტი. პრეზენტაციის შემდეგ გაიმართება დებატი, კითვა-პასუხის რეჟიმში, სტუდენტსა და აუდიტორიას შორის.

სტუდენტები მიიღებენ შენიშვნებსა და დახმარებას, რაც მათ დაეხმარებათ საბოლოო გამოცდისთვის ესეს მაღალ დონეზე შესრულებაში.

XVI კვირა
ესეს (საბოლოო გამოცდის) წარმოდგენის ბოლო ვადა.
ესეში შეფასდება სტუდენტთა ანალიტიკური აზროვნების, კვლევის სწორად წარმართვის, საკვლევი პრობლემის ცოდნის, გააზრებისა და აკადემიური წერის უნარი. 

